
Apakah kegunaan Acetamol

Acetamol digunakan untuk melegakan

kesakitan yang ringan hingga

sederhana seperti:

- sakit kepala,

- sakit belakang

- sakit haid

- Sakit badan akibat selesema dan
demam

- Artritis yang ringan (sakit sendi)

la juga membantu melegakan
demam.

Bagaimana Acetamol berfungsi
Acetamol mengandungi paracetamol
yang berfungsi menghalang
penghantaran signal rasa sakit sampai
ke otak. la juga bertindak pada otak
untuk mengurangkan demam.

Sebelum mengambil Acetamol

Bila tidak boleh menggunakan

Jangan mengambil ubat ini jika anda
alah kepada paracetamol atau sebarang
bahan lain yang terkandung dalam ubat
ini (disenaraikan dalam Maklumat
lanjut).

-Sebelum mula menggunakan
Acetamol

Sila dapatkan nasihat doktor anda atau
ahli farmasi jika anda/mempunyai:

- Kerosakan buah pinggang

- Kerosakan hati

- Ketagihan alcohol

Mengandung dan menyusukan anak
Dapatkan nasihat doktor atau ahli
farmasi jika anda mengandung,
merancang untuk mengandung atau
sedang menyusukan anak sebelum
menggunakan sebarang ubat.

Walaupun  paracetamol merentasi
plasenta, ia adalah selamat digunakan
dalam jangka pendek semasa
kehamilan.

Paracetamol dirembes ke dalam susu
ibu, tetapi ia nampaknya tidak
membawa risiko kepada bayi.

- Jika mengambil ubat- ubat lain
Beritahu doktor anda jika anda
mengambil sebarang ubat lain,
termasuk ubat yang dibeli tanpa
preskripsi daripada farmasi, pasaraya
atau kedai makanan kesihatan.

Ubat-ubatan yang mungkin
mengganggu  Acetamol  Tablet
adalah:

o Ubat anti-tibi: isoniazid, rifampicin

o Ubat antiviral: zidovudine

o Immunomodulator: interferon
alpha

o Ubat anti-sawan: carbamazepine,
phenobarbital,phenytoin,
primidone, lamotrigine

o Ubat anti-muntah:
metoclopramide, domperidone

¢ Ubat tahan sakit: analgesik
narkotik: pethidine

o Ubat antikolinergik: propantheline

o Ubat anti-gout: Probenecid

e Ubat penurun kolesterol:
Colestyramine

o Ubat kanser: Busulfan

o Alkohol

o Ubat cair darah: Warfarin

Cara menggunakan Acetamol

- Berapa banyak harus digunakan
Dewasa: 1 hingga 1 Y% tablet untuk
diambil setiap 4 hingga 6 jam atau
mengikut keperluan, tidak melebihi 6
tablet sehari.

- Bila perlu digunakan

Untuk diambil setiap 4 hingga 6 jam
atau apabila perlu atau seperti yang
diarahkan oleh doktor atau ahli farmasi
anda.

- Berapa lama perlu digunakan
Teruskan penggunaan Acetamol untuk
tempoh masa yang ditetapkan oleh
doktor anda.

- Jika _anda terlupa menggunakan
Acetamol
Ambil dos yang tertinggal sebaik

sahaja anda teringat. Sekiranya sudah
hampir masa untuk dos seterusnya,
abaikan dos yang tertinggal dan
kemudian teruskan mengambil ubat
mengikut jadual seperti biasa. Jangan
ambil dos berganda untuk
menggantikan dos yang tertinggal.

- Jika menggunakannya secara
berlebihan (terlebih dos)

Hubungi doktor anda dengan segera
atau pergi ke Jabatan Kecemasan
hospital terdekat, jika dos berlebihan
telah digunakan. Ini perlu dilakukan
walaupun tiada sebarang kesan
keracunan atau rasa tidak selesa. Anda
mungkin memerlukan rawatan
perubatan segera.

Tanda-tanda awal terlebih  dos
(biasanya loya dan muntah, walaupun
mungkin juga termasuk kelesuan dan
berpeluh) biasanya reda dalam tempoh
24 jam.,

Nekrosis hati (kematian tisu hati) atau
nekrosis buah pinggang, yang jarang
berlaku, mungkin berlaku dalam
tempoh 24 jam selepas pengambilan
dos berlebihan paracetamol.

Sakit perut mungkin merupakan tanda
pertama kerosakan hati, yang biasanya
tidak ketara selama 24 hingga 48 jam
dan kadang-kadang boleh tertangguh
sehingga 4 hingga 6 hari selepas
pengambilan.

Kerosakan hati biasanya mencapai
tahap maksimum dalam tempoh 72
hingga 96 jam selepas pengambilan.
Kegagalan hati, ensefalopati
(kerosakan atau penyakit otak), koma,
dan kematian mungkin berlaku.

Semasa menggunakanAcetamol

- Perkara yang perlu dilakukan
Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan Acetamol.

- Perkara yang tidak boleh dilakukan
Persediaan ini mengandungi
paracetamol. Jangan ambil bersama

ubat-ubatan lain yang mengandungi
paracetamol pada masa yang sama.

Jangan mula menggunakan sebarang
ubat baharu tanpa berbincang dengan
doktor atau ahli farmasi anda.

Jangan berikan Acetamol kepada
sesiapa, walaupun mereka mempunyai
simptom atau keadaan yang sama
dengan anda.

Jangan melebihi dos yang disyorkan.

- Perkara yang perlu diberi

perhatian

Paracetamol memberikan kelegaan
simptomatik sahaja, terapi tambahan
untuk merawat punca kesakitan atau
demam patut dimulakan apabila perlu.

Pesakit perlu menghubungi anggota
kesihatan jika sakit berterusan lebih
daripada 10 hari atau demam
berterusan lebih daripada 3 hari.

Kesan-kesan sampingan

Amaran alahan:

Paracetamol boleh menyebabkan
tindak balas kulit yang teruk. Gejala
mungkin termasuk kemerahan kulit,
lepuh atau ruam.

Ini mungkin merupakan tanda-tanda
keadaan serius. Jika tindak balas ini
berlaku, hentikan penggunaannya dan
dapatkan bantuan perubatan segera.

Kesan advers lain yang dilaporkan
termasuk gangguan darah.

Anda boleh melaporkan sebarang kesan
sampingan atau kesan advers ubat
kepada Pusat Pemantauan Kesan
Advers Ubat Kebangsaan melalui
laman web npra.gov.my [Consumers 2
Reporting Side Effects to Medicines
(ConSERF) or Vaccines (AEFI)].

Cara penyimpanan dan pelupusan
Acetamol

- Penyimpanan
Simpan di bawah suhu 30°C.

- Pelupusan
Ubat-ubatan tidak harus dilupuskan

melalui air buangan atau sisa isi
rumah.Sila rujuk kepada ahli farmasi

anda mengenai cara yang betul untuk
melupuskan ubat yang tidak diperlukan
lagi. Langkah-langkah ini dapat
membantu melindungi alam sekitar.

Maklumat lanjut

- Rupa dan warna produk

Tablet bersalut filem berbentuk bujur
berwarna putih hingga putih
kekuningan.

- Bahan-bahan kandungan
- Bahan aktif:
Paracetamol

- Bahan tidak aktif:-

Sodium starch Glycolate, Corn Starch,
Colloidol Silicone Dioxide, Povidone,
Purified water, Talc, Magnesium
stearate, Coating: Opadry QX Quick
and Flexible Film Coating System
321A180025 white.

- Nombor MAL
MAL10100184XZ

Pengilang dan Pemegang
Pendaftaran Produk
Noripharma Sdn. Bhd.
Lot 5030, Jalan Teratai,

5 % Mile off Jalan Meru,
41050 Klang,

Selangor, Malaysia.

Tarikh kemaskini RiIMUP:
06/01/2025

Nombor siri:
NPRA(R4/1)201224/00128




